
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

«Пенсионнöя быть страхуйтан системаын индивидуальнöй 

(персонифицируйтöм) учёт йылысь», «Юридическöй 

кывкутысьясöс да ас вылö уджалысьясöс государственнöя 

пасйöм йылысь», «Вештысьны вермытöмлун (банкротство) 

йылысь», «Гражданалысь оланног пасйöм йылысь» федеральнöй оланпасъясö да Административнöй право торкалöмъяс йылысь 

Россия Федерацияса кодексö вежсьöмъяс пыртöм кузя Коми 

Республикаса Государственнöй Сöветлöн законодательнöй 

водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентын 103, 104 статьяяс вылö мыджсьöмöн Коми Республикаса Государственнöй Сöвет шуис:

1. Пыртны Россия Федерацияса Федеральнöй Собраниелöн Государственнöй Думаö законодательнöй водзмöстчöм серти «Пенсионнöя быть страхуйтан системаын индивидуальнöй (персонифицируйтöм) учёт йылысь», «Юридическöй кывкутысьясöс да ас вылö уджалысьясöс государственнöя пасйöм йылысь», «Вештысьны вермытöмлун (банкротство) йылысь», «Гражданалысь оланног пасйöм йылысь» федеральнöй оланпасъясö да Административнöй право торкалöмъяс йылысь Россия Федерацияса кодексö вежсьöмъяс пыртöм йылысь» федеральнöй оланпас бала (водзö – федеральнöй оланпас бала).

2. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Государственнöй Думаö, Россия Федерацияса Федеральнöй Собраниелöн Федерация Сöветö, Федерация Сöветö пырысьяслы – Коми Республикаöс петкöдлысьяслы.

3. Мöдöдны тайö Шуöмсö да федеральнöй оланпас баласö Государственнöй Думаса депутат Юрий Алексеевич Спиридоновлы корöмöн ошкыны Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.

4. Мöдöдны тайö Шуöмсö да федеральнöй оланпас баласö Россия Федерацияса субъектъяслöн государственнöй власьтса законодательнöй (бöрйöм) органъяслы корöмöн ошкыны Коми Республикаса Государственнöй Сöветлысь тайö законодательнöй водзмöстчöмсö. 

5. Индыны Коми Республикалöн Государственнöй Сöветöс официальнöй петкöдлысьöн Россия Федерацияса Федеральнöй Собраниелöн Государственнöй Думаын федеральнöй оланпас бала видлалiгöн Коми Республикаса Государственнöй Сöветлöн Социальнöй политика комитетöн веськöдлысь Ростислав Эрнстович Гольдштейнöс.

6. Тайö Шуöмсö збыльмöдöм бöрся видзöдны Коми Республикаса Государственнöй Сöветлöн Социальнöй политика комитетлы.

7. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                           М.Д.Истиховская

Сыктывкар

2006 вося июнь 22 лун

III-8/130 №

Пыртö 

Коми Республикаса

Государственнöй Сöвет

РОССИЯ ФЕДЕРАЦИЯ

ФЕДЕРАЛЬНÖЙ ОЛАНПАС

«Пенсионнöя быть страхуйтан системаын индивидуальнöй 

(персонифицируйтöм) учёт йылысь», «Юридическöй 

кывкутысьясöс да ас вылö уджалысьясöс государственнöя 

пасйöм йылысь», «Вештысьны вермытöмлун (банкротство) 

йылысь», «Гражданалысь оланног пасйöм йылысь» федеральнöй оланпасъясö да Административнöй право торкалöмъяс йылысь 

Россия Федерацияса кодексö вежсьöмъяс пыртöм йылысь

1 статья. Пыртны «Пенсионнöя быть страхуйтан системаын индивидуальнöй (персонифицируйтöм) учёт йылысь» 1996 во апрель 1 лунся 27-ФЗ №-а Федеральнöй оланпасö (Россия Федерацияса законодательство собрание, 1996, 14 №, 1401 ст.) татшöм вежсьöмъяс:

1)1 статьяса коймöд абзац гижны тадзи:

«страхуйтöм йöз – йöз, кодъясöс быть пенсионнöя страхуйтöны да кодъяс пыдди Россия Федерацияса законодательство серти Россия Федерацияса пенсионнöй фондö мынтыссьöны страхöвöй взносъяс, найöс лыддьöмöн, кодъяс уджалöны торъя (сьöкыд да лёк) условиеясын. Тайö Оланпассö збыльмöдöм могысь йöз, кодъяслöн «Государствосянь социальнöй отсöг сетöм йылысь» 1999 во июль 17 лунся 178-ФЗ №-а Федеральнöй оланпас серти эм право босьтны социальнöй услугаяс государствосянь социальнöй отсöг вылö, а сiдзжö найö, кодъяслы эз на тыр 18 арöс, Россия Федерацияса пенсия фондö страхöвöй взносъяс мынтöм вылö видзöдтöг öткодявсьöны страхуйтöмаяскöд;»;

2) 6 статьяса 7 пунктын:

а) мöд абзац гижны тадзи:

«Страхуйтöм морт кулöм бöрын гражданалысь оланног пасъян органлы колö кулöм пасъян лунсянь öти тöлысьöн сетны сылöн кулöм йылысь юöрсö Россия Федерацияса пенсия фонд органö, кöнi страховательнас пасйöма Россия Федерацияса субъектлöн государственнöй власьтса орган, кодi артмöдö гражданалысь оланног пасъян орган.»;

б) содтыны татшöм коймöд да нёльöд абзацъяс:

«Кага чужöм лунсянь öти тöлысьöн гражданалысь оланног пасъян органлы колö сетны чужöм йылысь юöрсö Россия Федерацияса пенсия фонд органö, кöнi страховательнас пасйöма Россия Федерацияса субъектлöн государственнöй власьтса орган, кодi артмöдö гражданалысь оланног пасъян орган.

Тайö статьялöн 7 пунктса мöд да коймöд абзацъясын индöм юöръяссö гражданалысь оланног пасъян органъяс сетöны Россия Федерацияса Правительствоöн артыштöм форма да пöрадок серти.»;

3) 9 статьяын:

а) 1 пунктса витöд абзац гижны тадзи:

«кор страховательöс – юридическöй кывкутысьöс бырöдöны, реорганизуйтöны либö киритöны учётысь, дугöдöны уджсö ас вылö уджалысьлысь, адвокатлысь, нотариуслысь кыдзи страховательлысь-уджöн могмöдысьлысь;»;

б) 2 пунктын:

витöд абзац гижны тадзи:

«кор страховательöс – юридическöй кывкутысьöс бырöдöны, реорганизуйтöны либö киритöны учётысь, сiйö сетö ликвидируйттöдз либö реорганизуйттöдз юридическöй кывкутысьлöн став уджалан кадколастысь сы дiнын страхуйтöм йöзлöн уджалöм йылысь индöм юöръяссö юридическöй кывкутысьясöс да ас вылö уджалысьясöс государственнöя пасйысь олöмö пöртысь федеральнöй власьт органö бырöдöм либö реорганизуйтöм кузя документъяс веськыда сеттöдз;»;  

содтыны пунктö татшöм квайтöд абзац:

«кор ас вылö уджалысьлысь, адвокатлысь, нотариуслысь уджсö дугöдöны да кор страховательöс-уджöн могмöдысьöс киритöны учётысь, сiйö сетö сылöн удж нуöдан кадколастын сы дiнын страхуйтöм йöзлöн уджалöм йылысь юöръяс страховательöн учётысь киритöм кузя шыöдчöмкöд öтшöтш»; 

4) 11 статьяын:

а) 3 пункт гижны тадзи:

«3. Кор страховательöс – юридическöй кывкутысьöс бырöдöны, реорганизуйтöны либö киритöны учётысь, сiйö сетö тайö статьяса 2 пунктöн артыштöм юöръяссö олöмö пöртысь власьт федеральнöй органö, кодъяс юридическöй кывкутысьясöс да ас вылö уджалысьясöс государственнöя пасйöны, юридическöй кывкутысьöс бырöдöмын, реорганизуйтöмын государственнöя пасйöм кузя документъяс веськыда сеттöдз.

Кор ас вылö уджалысьлысь, адвокатлысь, нотариуслысь уджсö дугöдöны, сiйö сетö тайö статьяса 2 пунктöн артыштöм юöръяс страховательöс учётысь киритöм кузя шыöдчöмкöд öтшöтш.»;

б) 4 пунктса мöд абзац гижны тадзи:

«Уджалан пенсия индöм либö выль пöв арталöм йылысь шыöдчöм сетiгöн страхуйтöм морт шыöдчö страхователь дорö, медым сiйö ыстiс Россия Федерацияса пенсия фондлöн лöсялана органö тайö статьяса 2 пунктын индöм сы вылö юöръяссö. Страхователь страхуйтöм мортлöн шыöдчан лунсянь 10 лунöн сетö Россия Федерацияса пенсия фондлöн лöсялана органö уджалан пенсия индöм либö выльысь арталöм вылö колана юöръяс.»;  

5) 15 статьялöн мöд юкöнса нёльöд абзац гижны тадзи:

«дон босьттöг сетны быд страхуйтöм мортлы, кодi уджалö сы дiнын уджалан сёрнитчöм кузя либö кырымалöма гражданско-правовöй сёрнитчöм, мый серти вознаграждение вылö Россия Федерацияса законодательство серти артавсьöны страхöвöй взносъяс, юöръяслысь копияяс, кодъяс сетсьöны Россия Федерацияса пенсия фонд органö, медым найöс пыртасны индивидуальнöй (персонифицируйтöм) учётö тайö страхуйтöм мортыслöн торъя лицевöй тшöт вылö, а сiдзжö кольöм рöштшöт кадколастын тайö страхуйтöм мортысь мынтöм страхöвöй взносъяс йылысь юöръяс;»;   

6) 17 статьяын:

а) мöд да коймöд юкöнъяс гижны тадзи:

«Тайö Федеральнöй оланпаслöн 1 статьяса коймöд абзацын индöм страховательяс, кодъяс оз стöча да тырвыйö сетны тайö Федеральнöй оланпасöн артыштöм юöръяс, кывкутöны Россия Федерацияса законодательство серти.

Кор пенсионнöя быть страхуйтан системаын индивидуальнöй (персонифицируйтöм) учёт нуöдöм вылö оз сетны индöм кадö юöръяс либö сетöны оз тырвыйö да (либö) оз збыль юöръяс, сiйö страховательяс дорö, кутшöмъясöс индöма тайö Федеральнöй оланпаслöн 1 статьяса коймöд абзацын, сетсьöны финансöвöй санкцияяс 10 прöчент мында Россия Федерацияса пенсия фондö страхöвöй взносъясысь, мый колö мынтыны кольöм рöштшöт кадколастö страхуйтöм йöзысь, кодъяс йылысь сетöма юöръяссö абу ас кадö либö сетöма абу тырвыйö да (либö) абу стöча. Индöм сьöм мындаыс перйыссьö Россия Федерацияса пенсия фонд органъясöн ёрд пыр.»;  

б) статьяö содтыны татшöм нёльöд юкöн:

«Сэк, кор страховательяс дорö, кодъясöс индöма тайö Федеральнöй оланпаслöн 1 статьяса коймöд абзацын, Россия Федерацияса пенсия фонд органъясöн сетöм финансöвöй санкцияыс 100 шайтысь абу унджык, Россия Федерацияса пенсия фонд органъяс вермöны индöм сьöм мындасö не перйыны.». 

2 статья. Пыртны «Юридическöй кывкутысьясöс да ас вылö уджалысьясöс государственнöя пасйöм йылысь» 2001 во август 8 лунся 129-ФЗ №-а Федеральнöй оланпасö (Россия Федерацияса законодательство собрание, 2001, 33 №, 3431 ст.) татшöм вежсьöмъяс:

1) 5 статьяын 1 пунктса «и» подпункт гижны тадзи:

«и) примитöм решение йылысь юöръяс, а сiдзжö юридическöй кывкутысьяслысь уджсö дугöдан способъяс (реорганизуйтöмöн, ликвидируйтöмöн либö регистрируйтысь органлöн решение кузя юридическöй кывкутысьясöс öтувъя государственнöй реестрысь киритöмöн);»;

2) 14 статьяса 1 пунктö содтыны  татшöм «ж» подпункт:

«ж) документ, кодi эскöдö, мый Россия Федерацияса пенсия фонд органö реорганизуйтöм юридическöй кывкутысь вайис сы дорын страхуйтöм йöзлöн уджалöм йылысь индивидуальнöй (персонифицируйтöм) учётлысь юöръяс юридическöй кывкутысьлöн став уджалан кадколастысь реорганизуйттöдз пенсияöн быть могмöдöмын индöм (выльысь арталöм) да мынтöм вылö пенсионнöя быть страхуйтан системаын индивидуальнöй (персонифицируйтöм) учёт йылысь Россия Федерацияса законодательство серти»;

3) 21 статьяын:

а)  1 пунктö содтыны татшöм «г» подпункт:

«г) документ, кодi эскöдö, мый Россия Федерацияса пенсия фонд органö шыöдчысь вайис сы дорын страхуйтöм йöзлöн уджалöм йылысь индивидуальнöй (персонифицируйтöм) учётлысь юöръяс юридическöй кывкутысьлöн став уджалан кадколастысь пенсияöн быть могмöдöмын индöм (выльысь арталöм) да мынтöм вылö пенсионнöя быть страхуйтан системаын индивидуальнöй (персонифицируйтöм) учёт йылысь Россия Федерацияса законодательство серти»;  

б) 2 пунктö содтыны «да документ, кодi эскöдö, мый Россия Федерацияса пенсия фонд органö шыöдчысь вайис сы дорын страхуйтöм йöзлöн уджалöм йылысь индивидуальнöй (персонифицируйтöм) учётлысь юöръяс юридическöй кывкутысьлöн став уджалан кадколастысь пенсияöн быть могмöдöмын индöм (выльысь арталöм) да мынтöм вылö пенсионнöя быть страхуйтан системаын индивидуальнöй (персонифицируйтöм) учёт йылысь Россия Федерацияса законодательство серти» кывъяс;

4) 223 статьяын:

а) 1 пунктö содтыны татшöм «в» подпункт:

«в) документ, кодi эскöдö, мый Россия Федерацияса пенсия фонд органö шыöдчысь вайис сы дорын страхуйтöм йöзлöн уджалöм йылысь да ас йывсьыс индивидуальнöй (персонифицируйтöм) учётлысь юöръяс торъя мортлöн кыдзи ас вылö уджалысьлöн став уджалан кадколастысь пенсияöн быть могмöдöмын индöм (выльысь арталöм) да мынтöм вылö пенсионнöя быть страхуйтан системаын индивидуальнöй (персонифицируйтöм) учёт йылысь Россия Федерацияса законодательство серти»;

б) 3 пунктö содтыны «да документ, кодi эскöдö, мый Россия Федерацияса пенсия фонд органö шыöдчысь вайис сы дорын страхуйтöм йöзлöн уджалöм йылысь да ас йывсьыс индивидуальнöй (персонифицируйтöм) учётлысь юöръяс торъя мортлöн кыдзи ас вылö уджалысьлöн став уджалан кадколастысь пенсияöн быть могмöдöмын индöм (выльысь арталöм) да мынтöм вылö пенсионнöя быть страхуйтан системаын индивидуальнöй (персонифицируйтöм) учёт йылысь Россия Федерацияса законодательство серти» кывъяс.

3 статья. Пыртны «Вештысьны вермытöмлун (банкротство) йылысь» 2002 во октябр 26 лунся 127-ФЗ №-а Федеральнöй оланпасö (Россия Федерацияса законодательство собрание, 2002, 43 №, 4190 ст.) татшöм вежсьöмъяс:

1) 129 статьяса 2 пунктö содтыны татшöм дас öтиöд абзац:

«сетны Россия Федерацияса пенсия фонд органö сiйöс вынсьöдöмсянь 10 лунысь оз сёрджык страхуйтöм уджалысь йöз йылысь юöръяс пенсионнöя быть страхуйтан системаын индивидуальнöй (персонифицируйтöм) учёт йылысь Россияя Федерацияса законодательство серти;»;

2)147 статьяса 2 пунктö содтыны татшöм витöд абзац:

«документ, кодi эскöдö, мый Россия Федерацияса пенсия фонд органö уджйöза морт вайис сы дорын уджалысь страхуйтöм йöз йылысь индивидуальнöй (персонифицируйтöм) учётлысь юöръяс пенсионнöя быть страхуйтан системаын индивидуальнöй (персонифицируйтöм) учёт йылысь Россияя Федерацияса законодательство серти;»;

4 статья. Пыртны «Гражданалöн оланног пасйöм йылысь» 1997 во ноябр 15 лунся 143-ФЗ №-а Федеральнöй оланпасö (Россия Федерацияса законодательство собрание, 1997, 47 №, 5340 ст.) татшöм вежсьöмъяс:

1) 12 статьяса 2 пунктын:

а) «Россия Федерацияса пенсия фонд орган» кывъяс киритны;

б) пунктö содтыны татшöм мöд да коймöд абзацъяс:

«Гражданалысь оланног пасъян органса юрнуöдысьлы колö страхуйтöм морт кулöм бöрын кулöм пасъян лунсянь öти тöлысьöн сетны кулöм йылысь юöрсö Россия Федерацияса пенсия фондö, кöнi страховательнас пасйöма Россия Федерацияса субъектлöн государственнöй власьтса орган, кодi артмöдö гражданалысь оланног пасъян орган.

Гражданалысь оланног пасъян органса юрнуöдысьлы колö кага чужöм лунсянь öти тöлысьöн сетны чужöм йылысь юöрсö Россия Федерацияса пенсия фонд органö, кöнi страховательнас пасйöма Россия Федерацияса субъектлöн государственнöй власьтса орган, кодi артмöдö гражданалысь оланног пасъян орган.».

5 статья. Пыртны Административнöй право торкалöмъяс йылысь Россия Федерацияса кодексö (Россия Федерацияса законодательство собрание, 2002, 1 №) татшöм вежсьöм:

15 юрпасö содтыны татшöм 15.29 статья:

«15.29 статья.
Пенсионнöя быть страхуйтан системаын индивидуальнöй (персонифицируйтöм) учёт нуöдöм вылö колана юöръяссö индöм кадö сеттöм либö юöръяссö абу тырвыйö да (либö) абу збыльöн сетöм.

Россия Федерацияса пенсия фонд органъясö индöм ногöн оформитöм документъяссö да (либö) мукöд юöрсö, кутшöмъяс колöны  индивидуальнöй (персонифицируйтöм) учёт нуöдöм вылö, пенсионнöя быть страхуйтан системаын индивидуальнöй (персонифицируйтöм) учёт йылысь законодательствоöн сетöма кö абу индöм кадö либö абу сетöма, а сiдзжö и сетöма кö татшöм юöръяссö абу тырвыйö либö дзугöмöн – 

страховательясöс – торъя йöзöс, кодъяс лоöны ас вылö уджалысьясöн, адвокатъясöн, нотариусъясöн да кодъяс медалöны уджалысьясöс, административнöя штрапуйтöны öтисянь куим медiчöт удждон мында; чина йöзöс – куимсянь вит медiчöт удждон мында.». 

6 статья. Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса

Президент                                                                                           В.Путин

Москва, Кремль

«Пенсионнöя быть страхуйтан системаын индивидуальнöй 

(персонифицируйтöм) учёт йылысь», «Юридическöй 

кывкутысьясöс да ас вылö уджалысьясöс государственнöя 

пасйöм йылысь», «Вештысьны вермытöмлун (банкротство) 

йылысь», «Гражданалысь оланног пасйöм йылысь» федеральнöй оланпасъясö да Административнöй право торкалöмъяс йылысь 

Россия Федерацияса кодексö вежсьöмъяс пыртöм йылысь» 

федеральнöй оланпас бала дорö

ГÖГÖРВОÖДАНА ГИЖÖД

Пенсионнöя быть страхуйтан системаын индивидуальнöй (персонифицируйтöм) учёт йылысь законодательство бурмöдöм могысь  да страхуйтöм йöзлысь пенсионнöй правояс дорйöмын сыöн бурджыка вöдитчöм могысь колö урегулируйтны пенсионнöя страхуйтöмын правоотношениеясса участникъяслысь правояс, обязанносьтъяс, кывкутöм.

Тайö оланпас бала вылö мыджсьöмöн вöзйыссьöны татшöм медшöр вежсьöмъяс:

«Пенсионнöя быть страхуйтан системаын индивидуальнöй (персонифицируйтöм) учёт йылысь» 1996 во апрель 1 лунся 27-ФЗ №-а Федеральнöй оланпасын:

1. Страхуйтöм морт понятиесö вайöдны пенсионнöя быть страхуйтöм йылысь законодательство серти («Россия Федерацияса пенсионнöя быть страхуйтöм йылысь» 2001 во декабр 15 лунся 167-ФЗ №-а Федеральнöй оланпас).

2005 вося январ 1 лунсянь Россия Федерацияса пенсия фонд органъяс пыр сетсьö государственнöй социальнöй отсöг мукöд ведомствоса пенсионеръяслы да челядьлы. Ковмис найöс регистрируйтны пенсионнöя страхуйтан системаын, сы вöсна колö содтыны пенсионнöя быть страхуйтан системаын регистрируйтöм йöз лыдсö Россия Федерацияса пенсия фондö страхöвöй взносъяс мынтöм вылö видзöдтöг.

2. Урчитны, мый гражданалысь оланног пасъян органъяслы колö сетны Россия Федерацияса пенсия фонд органъясö страхуйтöм мортлысь кулöмсö государственнöя пасйöм йылысь юöръяс кулöм пасъян лунсянь öти тöлысьöн. Россия Федерацияса пенсия фонд органъясö ас кадö юöр воöм сетас позянлун не мынтыны лишнöй Россия Федерацияса пенсия фондлысь сьöмсö, мый лоö федеральнöй эмбурöн.

Гражданалысь оланног пасъян органъяслы содтöд сетны Россия Федерацияса пенсия фонд органъясö челядь чужöм йылысь юöръяс, медым найöс ас кадö регистрируйтны пенсионнöя быть страхуйтан системаын да страхöвöй случай дырйи сетны социальнöй отсöг да могмöдны пенсияöн.

3. Стöчмöдны Россия Федерацияса пенсия фондлöн лöсялана органö страхуйтöм йöз йылысь юöръяс сетан пöрадок да кад сэк, кор страховательöс бырöдöны, реорганизуйтöны.

4. Стöчмöдны Россия Федерацияса пенсия фондлöн лöсялана органö индивидуальнöй (персонифицируйтöм) учётлысь юöръяс сетан пöрадок да кад сэк, кор страховательöс-уджöн могмöдысьöс киритöны учётысь ас вылö уджалысьлысь, адвокатлысь, нотариуслысь уджсö дугöдöм вöсна.

Урчитны, мый страховательлы колö сетны Россия Федерацияса пенсия фонд органъясö индивидуальнöй (персонифицируйтöм) учётлысь юöръяссö сэк, кор уджалысь страхуйтöм йöзлы индыссьöны да выльысь артавсьöны пенсияясыс, да сетавны страхуйтöм йöзлы отчётнöй кадколастын сыысь мынтöм страхöвöй взносъяс йылысь юöр.

5. Стöчмöдны страховательяслысь лыддьöг, кодъяс кузя вермасны вöчны финансöвöй санкцияяс, а сiдзжö финансöвöй санкцияяс ыджда. Финансöвöй санкцияяс пыртöм йылысь норма вайöдöма Россия Федерацияса Медвылыс Арбитражнöй ёрд Президиумлöн 2004 во август 11 лунся 79 №-а юöр письмöлöн положениеяс серти.

Россия Федерацияса пенсия фонд органъяслы сетöма право финансöвöй санкцияяс не перйыны, сылöн ыдждаыс 100 шайтысь кö абу унджык.

«Юридическöй кывкутысьясöс да ас вылö уджалысьясöс государственнöя пасйöм йылысь» 2001 во август 8 лунся 129-ФЗ №-а Федеральнöй оланпасын вöзйыссьö:

1. Юридическöй кывкутысьяслöн öтувъя государственнöй реестрын юöр лыддьöг содтыны примитöм решение йылысь юöрöн.

2. Реорганизация отсöгöн юридическöй кывкутысьöс регистрируйтiгöн, а сiдзжö юридическöй кывкутысьöс бырöдiгöн да ас вылö уджалысьлысь уджсö дугöдiгöн сетöм документъяс лыддьöг, сы лыдын банкротство дырйи, содтыны персонифицируйтöм учётлысь юöръяс эскöдысь документöн. Тайö колö недоимкаяс перйöм кузя мераяс примитöм вылö да страхуйтöм йöзлы, кодъяс уджалiсны во заводитчöмсянь ликвидация панöмöдз, пенсионнöй правоясöн могмöдöм вылö.

«Вештысьны вермытöмлун (банкротство) йылысь» 2002 во октябр 26 лунся 127-ФЗ №-а Федеральнöй оланпасын вöзыссьö:

1. Урчитны, мый конкурсöн веськöдлысьлы колö сетны Россия Федерацияса пенсия фонд органö индивидуальнöй (персонифицируйтöм) учётлысь юöръяссö да артыштны тайö юöръяс сетан кадсö.

2. Документ лыддьöгö, мый содтыссьö конкурсын кывкöртöдъяс йылысь конкурсöн веськöдлысьлöн отчёт дорö, пыртны гражданалысь, кодъяс уджалiсны во заводитчöмсянь банкротство панöмöдз, пенсионнöй правояс дорйöм могысь индивидуальнöй (персонифицируйтан) учётлысь юöръяс петкöдлысь документ.

 «Гражданалысь оланног пасйöм йылысь» 1997 во ноябр 15 лунся 143-ФЗ №-а Федеральнöй оланпасын гражданалысь оланног пасйöм йылысь юöр лыддьöг, мый сетсьö Россия Федерацияса пенсия фонд органö, вöзйыссьö содтыны челядь чужöм йылысь юöръяс. Та кындзи, вöзйыссьö урчитны индöм юöръяс сетан кад, медым пенсионнöя быть страхуйтан системаын ас кадö регистрируйтны челядьсö да сетны государствосянь социальнöй отсöг, а сiдзжö урчитны кулöм йылысь юöр сетан кад.

Административнöй право торкалöмъяс йылысь Россия Федерацияса кодексö страхуйтöм йöзлысь пенсионнöй правояс дорйöм могысь вöзйыссьö содтыны страховательяслöн кывкутöм йылысь нормаяс, найö кö индивидуальнöй (персонифицируйтöм) учётлысь юöръяссö сетöны оз индöм кадö.

федеральнöй законодательство акт 

ЛЫДДЬÖГ

Тайö оланпас бала примитöм вöсна оз ковмы федеральнöй законодательство актъяс вынтöмöн лыддьыны, дугöдны, вежны либö примитны.

СЬÖМ ДА ЭКОНОМИКА БОКСЯНЬ ПОДУЛАЛÖМ

«Пенсионнöя быть страхуйтан системаын индивидуальнöй (персонифицируйтöм) учёт йылысь», «Юридическöй кывкутысьясöс да ас вылö уджалысьясöс государственнöя пасйöм йылысь», «Вештысьны вермытöмлун (банкротство) йылысь», «Гражданалысь оланног пасйöм йылысь» федеральнöй оланпасъясö да Административнöй право торкалöмъяс йылысь Россия Федерацияса кодексö вежсьöмъяс пыртöм йылысь» федеральнöй оланпас бала примитöм вылö оз ковмы уна пöлöс тшупöда бюджетъясысь содтöд рöскод.

